
BAB 3

ABDUL QAHIR AL-JURJANI DAN SUMBANGANNYA DALAM

PERKEMBANGAN ILMU BALAGHAH

3.1 Abdul Qahir Al-Jurjani

Abdul Qahir al-Jurjini merupakan seorang tokoh bahasa Arab yang terkemuka.
Kebanyakan pengkaji bahasa dan retorik bahasa Arab menganggap beliau sebagai
pengasas kepada ilmu Balaghdh atau retorik bahasa Arab. Beliau dikenali oleh
masyarakat umum sebagai ilmuwan Islam, ahli bahasa, dan pelopor dalam bidang
Imu Bayin dan limu Maini serta sebagai tokoh ilmu yang mempunyai pandangan

tajam dan kritis.

Nama beliau yang sebenarnya ialah Abdul Qahir bin Abdul Rahman bin Abu
Bakar al-Jurjini. Beliau dilahirkan di bandar Jurjin, salah sebuah bandar di negeri
Parsi yang masyhur dan terkenal pada masa yang lampau. Tarikh kelahiran beliau
tidak dapat dipastikan dengan tepat kerana kebanyakan buku terjemahan tokoh-tokoh
tidak menyatakan dengan terperinci se¢jarah kehidupan awal serta keturunannya.
Cuma yang sering dikemukakan dalam buku-buku sejarah ialah kehidupan beliau
selepas pembabitannya dalam bidang ilmu pengetahuan.  Kebanyakan tokoh
ilmuwan menyatakan beliau dilahirkan pada awal kurun yang ke-5 Hijrah. Beliau
mempunyai pengetahuan yang luas dan mendalam berkaitan bahasa Arab dan bahasa

Parsi serta dapat menguasai Al-Quran dan segala permasalahannya. Mazhab yang
diikuti oleh beliau ialah mazhab Syifie dan mengikut aliran Asy’ari dalam bidang

Aqidah.

Abdul Qahir al-Jurjani digambarkan sebagai seorang yang warak dan kuat
beribadat kepada Allah S.W.T.. Seorang ilmuwan dalam bidang sejarah dan hadis,
As-Salafly ada meriwayatkan sebuah kisah yang menggambarkan ketaatannya
kepada Allah S.W.T. Seorang pencuri telah memecah masuk rumahnya semasa
beliau sedang menunaikan sembahyang. Beliau melihat pencuri tersebut mengambil
barang yang ada di dalam rumahnya, tetapi beliau  tdak menghentikan
sembahyangnya. Beliau digambarkan sebagai scorang yang bersikap rendah dirt dan
tenang dalam semua situasi. Beliau amat bencei kepada orang yang bersikap hipokrit.
Malah beliau sangat berhati-hati dalam memilih rakan atau sahabat (Ahmad Ahmad

Badawi: TT:13).

Banyak buku riwayat oleh tokoh-tokoh ilmu dalam pelbagai bidang seperti
‘Tabagat al-Sydfiah’, ‘Syazarat al-Zahab’, dan ‘Fawat al- Wafayat’ yang
mengemukakan sejarah kehidupan Abdul Qahir al-Jurjini, tetapi kebanyakannya
tidak menceritakan dengan lengkap tentang sejarah awal kehidupan beliau.
Kebanyakan riwayat itu menyebutkan tentang penglibatan beliau dalam bidang ilmu,
kemasyhurannya dalam bidang Nahu dan Balaghah, dan juga aliran scrta mazhab

yang diikuti oleh beliau dalam Islam.



K 3 Iklim Dan Suasana Politik Jurjan Yang Mendorong

Kemampuan Berilmu Pengetahuan

Yiqiit Al-Hamawi dalam kitabnya *Mu'jam Al-Buldan’ ada menceritakan
perihal bandar Jurjin yang subur dengan pelbagai jenis pokok dan tumbuh-
tumbuhan, airnya yang melimpah-ruah, musim sejuknya yang bersalji dan
penduduknya yang baik dan berakhlak mulia. Beliau kemudiannya menjelaskan
sejarah pembinaan bandar ini yang telah dimulakan oleh Yazid bin al-Muhallab bin
Abi Sufrah. Al-Fadl bin Sahl telah melantik Muslim bin al-Walid sebagai wakilnva
di negeri tersebut dan bandar Jurjin terus kekal di bawah penguasaannya hinggalah

beliau meninggal dunia (Mu’jam al-Buldan:TT:2/1119).

Dilihat dari sudut politik dan pemerintahan, bandar ini telah diperintah oleh
beberapa buah kerajaan. Pada kurun ke-4 dan ke-5 Hijrah, bandar ini telah
diperintah oleh Kerajaan Al-Zaidriah, Kerajaan Ghaznawiah, dan yang terakhir ialah
Kerajaan Saljik pada tahun 433H. Antara menteri yang terkenal pada zaman itu
jalah Nizam Al-Muliik yang amat meminati ilmu pengetahuan. Ini mendorong
beliau mengembangkan banyak pusat pengajian, antaranya ialah Al-Nizdmiah.
Bandar Jurjin pada umumnya telah melahirkan banyak tokoh terkenal dan
berwibawa dalam pelbagai cabang ilmu pengetahuan seperti ulama sastera, fiqah,

dan juga hadis.

Dalam persekitaran yang subur dengan gerakan ilmu inilah Abdul Qdhir al-
Jurjani membesar dan mendapat pendidikan awalnya. Di sinilah beliau mempelajari

ilmu agama dan bahasa Arab scbagaimana rakan-rakan  sebayanya.  Beliau

berpeluang menuntut ilmu nahu daripada anak saudara Abu Ali al-Farisi, iaitu Abu
al-Husin al-Farisi, yang juga terkenal dengan ketokohannya dalam bidang nahu.
Abdul Qahir al-Jurjani diriwayatkan tidak pernah keluar daripada bandar Jurjan
sehinggalah beliau meninggal dunia pada tahun 471H atau mengikut sesetengah

pendapat pada tahun 474H.

3.3 Pengajian, Para Guru Serta Muridnya

Abdul Qahir al-Jurjdni banyak berguru kepada alim ulama yang berada di dalam
negerinya. Guru utama beliau ialah Abu Al-Husin Muhammad bin Husin bin
Muhammad bin Abd al-Wiris Al-Firisi, anak saudara kepada tokoh nahu terkenal,
jaitu Abu Ali Al-Farisi. Abdul Qahir al-Jurjini mendalami bidang nahu dengan
gurunya ini berdasarkan kepada kitab Abu Ali Al-Firisi, iaitu ‘Al-Idhah ’(Cl—;h;},’i).
Kitab ini kemudiannya dikembangkan lagi oleh Abdul Qahir al-Jurjani dengan

menulis syarahannya yang dikumpulkan dalam 30 jilid. Buku tersebut kemudiannya

diringkaskan kepada tiga jilid yang diberi judul ‘al-Muqtadid) ( i?m ).

Tokoh-tokoh scjarah menyatakan Abdul Qahir al-Jurjani pernah berguru
dengan Al-Qadi Ali bin Abdul Aziz Al-Jurjini, tokoh sastera yang masyhur. Selain
itu, terdapat juga pendapat mengatakan beliau turut berguru dengan Ibnu Jinni dan
as-Sahib bin Abbid. Bagaimanapun, pendapat ini ditolak oleh kebanyakan riwayat
yang masyhur kerana terdapat unsur-unsur percanggahan pada tarikh lahir mereka
dengan tarikh kelahiran Abdul Qihir al-Jurjani. Al-Qadi Al-Jurjani meninggal dunia
pada bulan Safar tahun 366H, manakala Ibnu Jinni meninggal dunia pada tahun

392H dan as-Sihib bin Abbid pula meninggal dunia pada tahun 385H. Abdul Qahir

57



al-Jurjani pula meninggal dunia lebih kurang 100 tahun selepas kematian mereka,
iaitu pada tahun 471H. Jarak masa yang panjang ini tidak memungkinkan Abdul
Qahir al-Jurjani berguru dengan tokoh-tokoh tersebut. Yang pasti, Abdul Qahir al-
Jurjani banyak membaca karya mereka dan seterusnya memberi kesan yang besar
terhadap beliau dalam proses pembentukan ilmu pengetahuan dalam dirinya (Wahd

Muhammad Murad:TT:48)

Apa yang boleh ditekankan di sini, Abdul Qahir al-Jurjani telah
menggunakan dengan sepenuhnya kesempatan untuk  menambahkan  ilmu
pengetahuan melalui kajian yang mendalam terhadap karya-karya serta pemikiran
tokoh-tokoh terkemuka seperti Aristotle dan Ibnu Sina.

Antara tokoh-tokoh terkenal yang belajar dengan beliau

1. Yahya bin Ali yang terkenal dengan gelaran Al-Khatib Al-Tibrizi.

o

All bin Zaid Al-Fusaihi.
3. Abu Nasr Ahmad bin Muhammad Al-Syajari.

4. Ahmad bin Abdullah Al-Muhibidi Al-Darir.

Kesimpulannya, ilmu yang diperoleh oleh Abdul Qdhir al-Jurjini
menggambarkan keadaan pemikiran masyarakat serta perkembangan ilmu pada
zaman tersebut yang menggabungkan sumber ilmu pengetahuan yang berbeza; Arab,
Parsi, Hindi, dan juga Yunan (Walid Muhammad Murad:TT:49). Ketokohan beliau
dalam bidang pengajian bahasa serta kritikan sastera melonjak nama beliau ke
segenap pelosok negert yang mendorong ramai pencinta ilmu dan bahasa
mengunjungi Jurjan untuk menimba pengetahuan daripada beliau.

3.4 Kedudukan Abdul Qahir al-Jurjani Dalam Bahasa Dan

Kesusasteraan Arab

Sebagaimana yang telah disebut sebelum ini, Abdul Qahir al-Jurjani tidak banyak
berguru dengan tokoh-tokoh masyhur di luar dacrahnya sebagaimana yang dapat
dilihat pada tokoh-tokoh ilmuwan lain. Penguasaan serta ketinggian ilmu beliau
adalah bersumberkan kepada sifatnya yang banyak mengkaji serta meneliti buku
dalam pelbagai bidang seperti bahasa, nahu, balaghah, dan juga sastera. Buku-buku
yang sering menjadi tumpuannya adalah dalam bidang nahu dan sastera hasil
karangan tokoh-tokoh terkemuka seperti Sibawaih, Al-Jihiz, Al-Mubarrid, Ibnu
Duraid. Abu Hilal Al-Askari, Al-Farisi, Al-Amidi, Al-Qddi Al-Jurjani, al-Sahib bin
Abbad, dan Ibnu Jinni. Hasil ketekunan beliau serta pembacaannya yang luas
menjadikannya seorang tokoh bahasa terkemuka yang menjadi tumpuan orang ramai

untuk menuntut dan mempelajari ilmu pengetahuan.

Abdul Qahir al-Jurjdni bukan hanya disegani oleh para ilmuwan yang
sezaman dengannya, bahkan disanjung tinggi oleh para ilmuwan seclepas
kematiannya. Sebagai contoh, sejarawan Islam terkenal, Al-Qifti ada menyebut
bahawa beliau banyak membaca buku nahu dan sastera, tinggal di Jurjan, menjadi
tumpuan ramai untuk menuntut ilmu, banyak menghasilkan karangan yang tinggi

nilainya serta mempunyai akhlak terpuji, warak, dan bertakwa (al-Qifti:TT:1 89-190).

Abdul Qihir al-Jurjini menguasai berbagai-bagai bidang ilmu pengetahuan
sama ada berkaitan pengajian Islam ataupun bahasa Arab. Namun demikian,

penglibatan beliau dalam bidang nahu dan sastera lebih menonjol, berbanding

dengan bidang lain. Ini diakui oleh sebahagian besar sarjana bahasa Arab seperti
Imam Sayuti, Ibn al-Anbari, Ibn Qadi Syuhbah, Ibn Syakir al-Katbi, dan juga

Muhammad Baqir (Ahmad Ahmad Badawi:TT:28).

Ramai tokoh ilmuwan sejarah yang menulis tentang riwayat hidup Abdul
Qabhir al-Jurjani menyebutkan bahawa beliau mempunyai peribadi yang tinggi serta
alim dengan banyak cabang dan bidang ilmu Islam. Dengan kedudukan itulah
melayakkan beliau mendapat kedudukan yang tinggi di negerinya dan dalam

kalangan pencinta ilmu pengetahuan.

3.5 Karya-Karya Penulisan Abdul Qahir al-Jurjani

Buku-buku tulisan Abdul Qdhir al-Jurjani meliputi berbagai-bagai bidang mengikut
pelbagai cabang ilmu pengetahuannya seperti bidang al-Quran, Nahu, dan Baldghah.
Buku sejarah tokoh-tokoh serta kenyataan beberapa orang sarjana bahasa moden
menyatakan kebanyakan hasil karangan beliau masih tidak diketahui dan

kebanyakannya telah hilang.

Antara karya-karya Abdul Qdhir al-Jurjani yang dapat dikesan :

l. Al-Mughni ( »'5/5-(\ ).

Ditulis dalam 30 jilid yang dikhususkan utnuk menerangkan kitab ‘al-Idhah’
karangan Abu Ali al-Farisi. Buku ini hanya disebutkan oleh sarjana bahasa

dahulu dalam buku-buku mereka.

6.

Al-Mugtadid .Ljuk\ ).

Syarahan yang lengkap kepada kitab Abu Ubaidah Muhammad bin Yazid al-

Wiasiti (307H) yang membicarakan tentang mukjizat al-Quran.

S/ 2.y
. Al-Risalah al-Syafiah ( 3L Al ),

Tujuan beliau mengarang kitab ini adalah untuk menentukan mukjizat al-

Quran yang tidak dapat ditandingi oleh mana-mana ahli bahasa Arab.

. As-Syarh as-Soghir ( pial\ é’ Af ).

Syarahan ringkas kepada kitab al-Wisiti. Buku ini tidak dapat dikesan dan

dianggarkan telah hilang bersama-sama dengan sebahagian besar buku lain.

. AlLijaz ( &),

Kitab ringkasan kepada kitab Abu Ali al-Firisi iaitu ‘al-Idhah’.

4 ) V3
Al-‘Awamil al-Mi’ah ( BU) o) sal1).
Buku ini membincangkan masalah nahu dari sudut I'rab (Fleksi). Buku ini
telah diulang cetak beberapa kali dan naskhah asalnya boleh didapati di Dar

al-Kutub al-Misriah, Iran, Iraq, dan muzium Britain.

®

27
At-Takmilah ( HRE] ).

Juga syarah kepada kitab ‘al-Idhah.’

)
8. Al-Jumal ( Jo3).

Kitab ini dinamakan juga sebagai ‘al-Jurjaniat’. Mengandungi lima bab dan

merupakan syarah kepada kitab ‘al-Awamil al-Mi’ah’.

o »32)
9. Al-Mugtasid ( Jazil) ).

Ringkasan kepada kitab ‘al-Mughni’ dalam bidang nahu. Jumlahnya tiga

jilid.

0. Al-Undah Fi al-Tasrif ( o5 20\ § 62280 ).

Buku ini membincangkan tentang tasrif dalam nahu.

11. Kitab Fi al-Ariidh ( u"aji&“ 3 RUL’K )-

Mengandungi qasidah yang dikarang berdasarkan wazan-wazan syair.

s 9 ‘ 4
12. Dalail al-I'jaz }/Lzr&:ﬂ\ BY¥s).

[

e
13. Asrar al-Balaghah ( 8531 i gl ),
rp ot hE
14. Al-Tatimmah Fi al-Nahw ( };uJ\ J 4-4;'-:“ )-

15. Al-Miftah ( ¢ &l ).

2 3'/,,

/.
6. Syarh al-Fatihah ( 1 ¢ 35 ).




17. Al-Mukhtar Min Dawawin al-Mutanabbi Wa al-Buhturi Wa Abi Tammam

,"_., . EEE ) ~,//') K >/ r‘)
(¥ gly sy sl nslso oo ) ),

VA
18. At-Tagkirah ( é;-—h.“ ).

(Muhammad Abdul Mun'im al-Khatdji:1979:1/10).
3.6 Kesimpulan

Dapatlah dirumuskan bahawa Abdul Qahir al-Jurjini adalah seorang sarjana
terkemuka dan berwibawa. Ketinggian ilmu dalam bidang Nahu, Balighah dan
kritikan sastera Arab menjadi aset atau alat utama dalam mengharungi segala cabaran
dalam bidang ilmu retorika Arab. Penerbitan beliau terhadap dua buku utama, yakni
‘Asrar al-Balaghal’ dan ‘Dalail al-I'jaz’, telah mengubah persepsi serta pemikiran
tokoh-tokoh selepas beliau dalam bidang bahasa Arab, khususnya ilmu retorika
Arab. Pendekatan yang dibawa oleh beliau telah menjadi asas bagi para sarjana
untuk menyelami dan menghayati keunikan dan ketinggian nilai sastera dan

keretorikannya dalam al-Quran, al-Hadis, dan genre puisi dan prosa Arab.



